
Du bists/ durch die das gliick/ so mir jetzt ist bescheret/
Nun heuffig hebet an/ vnd mir sich stets vermehret/

Vnd sich fest stellen thut: Jn all meiner Provintz

Durch Dich allein bin Jch der gliickseligste Printz.

Drumb zu empfahen Dich/ vnd Dich heissen wilkommen/
Mit mein geferten trew bin Jch anher jetzt kommen.

Wenn vnser Ritterspiel nur Dir allein gefelt/

So seind wir schon content, vnd alles wol bestelt.

Drumb schone Princessin/ ohn alles hinterdencken
Auf deinen Ritter thu Dein duglein nidersencken.

Von Dir kombt mir allein der héchste Schatz vnd Gut.
Von Dir mufl kommen Mir all frewdigkeit vad muth.

Peleus vnd Telamon zu der Durch-
leuchtigsten Princessin.

O Edle Princessin/ dern nichts sich kan vergleichen/
Dern Lob kein zunge kan aufisprechen noch erreichen/
Mit lason vnserm Heupt sind wir jetzt kommen her/
Deiner hoheit zu thun mit Jhm gebiirlich Ehr.

Das gschrey von deinem Lob ist nun so weit erschollen/
Dafl vnser Thaten hoch/ sie seind so grofl sie wollen/
Gering zu schetzen seind/ vnd gar zu achten nicht
Gegen dem/ was von dir betewert das Geriicht. [24]

Was wir von Dir bifher vnd schon vor etlich jahren
Lobwiirdiges gehort/ das thun wir nun erfahren/
Daf} das werck an jhm selbst viomeflich grosser sey/
Als von dir ist bifher gegangen das Geschrey.

Drumb thun wir vns/ allein vor Dir/ demiitig neigen/
Vnd in Deiner prees entz vnser thaten geschweigen/
Ob vnser beyder Nahm wol klerlich zeiget an/

Was wir vor diesem beyd denckwiirdiges gethan.

Dann wann man vns nur wird erkennen vnd ansehen/
Wird man vnser triumph vnd preifl darbey verstehen:
Gleich wie/ wann man anschawt Dein schénes angesicht/
Man bald merckt/ was an Dir die gantz Natur verricht.

Auf diesem platz vns wir zwar jetzt nit lassen finden/
Als die so alles/ was sie sehen/ vberwinden/

Dann wo mit Deiner macht vnd herrlichkeit Du bist:
Ohn Dein gnad vnser muth vns schon gefallen ist:




